
 

Оқушылардың ғылыми қоғамы туралы  

ЕРЕЖЕ 

І. Жалпы ережелер 

Оқушылардың  ғылыми  қоғамы (ОҒҚ) - ғылымның техниканың, 

мәдениеттің әр түрлі саласы бойынша жетістіктерге жетуге, шығармашылық ойлау 

қабілетін дамытуға, интеллектуалды белсенділікке, дербестікке, өзінің қызметіне 

талдау тәсілін қолдануға, ғылыми зерттеу, ойлап тапқыш, тәжірибе 

экспериментальды жұмыстарда білім мен дағдыларын жетілдіруге, терең мағлұмат 

алуға ұмтылған оқушылардың ерікті ұйымы.  

ОҒҚ қызметі мұғалімдердің жоғары оқу орны оқытушыларының және ғылыми 

мекеменің басқа да мамандарының басшылығымен берілген ережеге негізделіп 

асырылады. Берілген Ережеге сәйкес, қоғамның бір - екі секция жұмысына белсенді 

қатысуға ықылас білдірген 1-11 сынып оқушылары ОҒҚ мүшелері болып табылады. 

ОҒҚ мүшелерінің мамандардан кеңес алуға, оқу кабинеттерінің жабдықтарын 

пайдалануға, оқушылар кеңесін сайлауға және оған сайлануға мүмкіндіктері бар, 

оқушылар кеңесі мен ғылыми жетекшіден өз шығармашылық жұмысы жайында 

пікірін біле алады. 

ОҒҚ мектепте құрылады және өзінің аты, ұраны, эмблемасы болады. 

 
ІІ. Оқушылардың ғылыми қоғамының міндеттері 

- Ғылыми білімдердің беделі мен түсініктілігін арттыруға жәрдемдесу; 

- Оқу үрдісі мен зерттеу іскерлігінде оқушылардың танымдық белсенділігін, 

біліктілігі мен дағдысын, шығармашылық қабілетін дамыту; 

- Оқушыларды ғылыми ізденістің әдіс - тәсілдерімен таныстыру; 

- Ғылыми әдебиетпен жұмыс жасауға, материалды іріктеуге, талдауға, жүйелеуге, 

проблеманы айқындап ашуға және тұжырымдауға, ғылыми жұмысты сауатты 

дайындауға, пікірталас шеберлігін меңгеруге, отандық және әлемдік ғылым мен 

тәжірибедегі жетістіктер жайында аудитория алдында баяндамамен шығып 

сөйлеуге, экспериментке қажетті жабдықтарды қолдануға үйрету; 
- Оқушылардың өзіндік кәсіби бағытын анықтауға көмектесу. 

ІІІ. Оқушылардың ғылыми қоғамының мазмұны және жұмыс құрылысы 

- Зерттейтін тақырыптың бағдарламасы мен жобаның жоспарын құру; 

- Мекемелердің, ғылыми ұйымдардың тапсырған сұранысын орындау; 

- Оқушылардың ғылыми қоғамына қатысушыларды қызықтырған проблемаларын 

зерттеуге байланысты жеке сұраныстарын қанағаттандыру; 

- Экспедицияларға, олимпиадаларға, сайыстарға, турнирлерге, зияткерлік 

ойындарға, көрмелерге қатысу: 

- Семинар, пікірсайыс, ғылыми конференцияларды өткізу; 

- Дәріс, баяндама, хабарлама, шығармашылық есептермен шығып сөйлеуі; 

- Ғалымдар мен ойлап тапқыштармен, мұражай, мұрағат қызметкерлерімен  

кездесулер 
 

 



Оқушылардың қызығушылығына қарай ұйымдастырылған бірлестікке басшылық 

жасау; 

      Оқушылардың әрбір шығармашылық  жұмыстарының мазмұнында жинақтау, 

қорытындыға қосымша пайдаланған әдебиеттер тізімі, суреттер, сызулар, 

фотосуреттер, карталар, графиктер және ғылыми жетекшінің рецензиясы болуы 

керек, ғылыми жұмыстарды жасауға қойылатын талаптарға сай болуы қажет. 

 

 

 

ІҮ.Оқушылардың ғылыми қоғамының құрылымы және ұйымдастыру 

жұмыстары 

 

          ОҒҚ өзіне білімнің әр түрлі саласы бойынша секцияға біріккен, оқушылардың 

шығармашылық топтарын құрайды. 

     ОҒҚ жоғары ұйымы қоғам мүшелерінің жиналысы болып табылады, оны жылына 

бір рет, есепті кезеңнің жинағын шығару, жаңа оқу жылына міндеттер анықтау 

жоспар бекіту, қоғамның кеңесін сайлау, ОҒҚ қызметіне байланысты іс - құжаттар 

және қарарлар қабылдау үшін өткізіледі. 

      ОҒҚ қызметін жиналыс арасындағы кезеңде, жалпы жиналыста бір жыл мерзімге 

сайланатын оқушылардың кеңесі басшылық жасайды. өз құрамынан кеңес ОҒҚ 

төрағасын және хатшысын сайлайды. ОҒҚ кеңесі, ұйымдастыру мәселелерін 

шешеді, оқу жиындарын, конференция, көрмелер, экспедициялар, жиналыстар 

өткізу жұмыстарында ғылыми жетекшілерге және консультанттарға көмек 

көрсетеді, қалалық мектептердің ОҒҚ кеңесі және жоғары оқу орны студенттерінің 

қоғамымен бірлесіп әрекет жасайды. 

    Оқушылардың кеңесі мектептің ғылыми - әдістемелік кеңесі басшылығымен 

жұмыс істейді. 

    ОҒҚ мүшелерінің оқуы қажеттілік шамасына қарай кеңеспен бекітілген 

бағдарлама бойынша және шығармашылық жұмыстың тақырыбы негізінде ғылыми 

жетекшінің және консультанттың басшылығымен ұжымдық және жеке түрде 

өткізіледі, бірақ айына бір реттен аз болмауы керек. 

 

Ү. ОҒҚ - ға қатысушылар 

   Қоғам оқушылары ОҒҚ белсенді қызметі және нақты істелген жұмыстары үшін 

арнайы дипломдармен, мақтау қағаздарымен, сыйлықтармен марапатталады, 

экскурсиялық жолдамалармен ынталандырылады. 

 

ҮІ. Берілген ережеге 1-11 сынып оқушыларының жиналысында бекітілуі 

 

 

МЕКТЕПІШІЛІК ОҚУШЫЛАР ҒЫЛЫМИ ҚОҒАМЫНЫҢ 

МАҚСАТЬІ: 

 

 

 Қоғамдық өмірге бейімделген интеллектуалды жеке тұлғаны қалыптастыру, 

оқушылардың шығармашылық қабілетін дамыту, еліміздің ғылыми дәрежесін 

жоғары деңгейге көтеретін ұрпақ даярлау. 

 



 

МІНДЕТІ: 

 Оқыту үрдісінде жеке тұлғаның өзіндік дамуына ықпал етуші тәрбие мен білім 

беруді ұштастыру; 

 Оқушылардың  ғылыми зерттеуге қызығушылығын арттыру, шығармашылық 

қабілетін таныту және дамыту; 

 Ғылыми ізденудің әдістерін оқыту. Шығармашылық сипаттағы жеке 

тұлғаларды тәрбиелеу; 

 Оқушылардың өмірлік және азаматтық көзқарастарын қалыптастыруға, 

жоғары адамгершілік қасиеттер мен рухани мәдениетін дамытуға белсенді 

түрде көмек көрсету; 

 

Күтілетін нәтиже: 

 Ашық коммуникативті, әр ортада орын табатын 

 Өз білімін дұрыс пайдалана білетін 

 Өткенді білетін, бүгінді түсінетін, ертеңіне сенімді адам болатын. 

 Алдына мақсат қойып, оған жол таба білуші 

 Ғылымға үлесін қосатын. 

 Танымдық белсенділіктері мен шығармашылық қабілеттерінің дамуы. 

 

Оқушылардың ғылыми қоғамының жұмысын ұйымдастыру 

 

1. Оқушылардың ғылыми қоғамына осы қоғамда жұмыс істеуге тілек 

білдіргендер және мұғалімдер, әр бағыттағы пән бірлестіктерінің жетекшілері 

ұсынған оқушылар мүше бола алады. 

2. Оқушылардың ғылыми қоғамының жоғары ұйымы тәртіп бойынша жылына 

бір рет шақырылатын қоғам мүшелерінің сессиясы болып табылады. 

3. Сессияда оқу жылының міндеттері айқындалып, нәтижелері шығарылады, 

жеке секциялар жұмысы және қоғам мүшелерінің есебі тыңдалады, жұмыс жоспары 

бекітіледі және басқа да шешімдер мен құжаттар қабылданады. 

4. Оқушылардың ғылыми қоғамының жұмысына сессия аралығында құрамында 

оқушылар, педагогикалық ғылыми орталықтардың және оқушылардың ғылыми 

қоғамының қызметіне қатысатын түрлі ұйымдардың өкілдері бар сессияда 

сайланған үйлестіру кеңесі жетекшілік жасайды. 

5. Оқушылардың ғылыми қоғамында мамандар, ғалымдар және мұғалімдер 

келісім-шарт немесе қосымша қызмет атқаруы бойынша Қазақстан 

Республикасының заң актілеріне сәйкес жұмыс істейді. Олар сецияларға, 

оқушылардың ғылыми бірлестігіне сол сияқты оқушылар таңдап алған тақырыптағы 

жеке жұмыстарына жетекшілік етеді. 

6. Оқушылардың ғылыми қоғамы бөлімшелерінің жетекшілері үйлестіру 

кеңесімен келісілген арнайы бағдарламалар жасай алады, ол қоғам жұмыс істейтін 

мекеме жетекшісімен бекітіледі. 

7. Ғылыми жетекшінің, кеңесшінің басшылығымен бекітілген бағдарлама 

бойынша және оқушылардың тақырыптық шығармашылық жұмысы бойынша 

оқушылардың ғылыми қоғамы мүшелерінің сабақтары аптасында кемінде бір рет 

ұжымды түрде немесе жекелей өткізіледі. 

8. Қорытынды сабақ көптеген оқушылар мен қазылар алқасында шақырылған 



ғылыми зерттеу институттары мен жоғарғы оқу орындарыннан келген ғалымдарды 

қатыстыра отырып, конференция түрінде өткізіледі. Қазылар алқасы ең үздік 

жұмыстарды таңдап, оларды облыстық ғылыми жарыстарына ұсынады.  

Жеңімпаздарға дипломдар, ескерткіш награда, демеушілердің сыйлықтарын 

тапсырылады. 

9. Қысқы және жазғы каникул кездерінде қоғам мүшелеріне, мүмкіндікке 

орай, оқу-жаттығу жиындары, бағдарлы лагерлер, экпедициялар, саяхаттар 

ұйымдастырылады. 

 

 

       Оқушылардың ғылыми қоғамы 

мүшелерінің құқықтары мен міндеттері 

 

1. Оқушылардың ғылыми қоғамының әрбір мүшесі: 

1) секция жұмысына, барлық іс-шараларға қатысуға; 

2) әр түрлі секция, бөлім жұмыстарымен танысуға және бір секциядан екінші 

секцияға өтуге; 

3) қоғамның және оның бөлімшелерінің жұмсын жақсарту мақсатында өз 

ұсыныстарын енгізуге; 

4) өз жұмысын ғылыми жарыстарына, ғылыми конференцияға қатысу үшін 

ұсынуға; 

5) оқушылардың ғылыми қоғамы немесе оның секциясы филиалы жұмыс 

істейтін лаборатория мен кафедралардың құрал-жабдықтарын пайдалануға; 

6) Қазақстан Республикасы кітапханасының қорындағы ғылыми әдебиеттерді 

пайдалануға; 

7) оқушылардың ғылыми қоғамы мүшелерінің үйлестіру комитетінің кеңесіне 

сайлануға; 

8) ғылыми мектеп, оқу-әдістемелік жиын, шығармашылық экпедиция, 

ғылыми-практикалық конференциялар, ғылыми жарыстарына қатысуға; 

9) оқушылардың ғылыми қоғамдағы белсенді жұмысы және шығармашылық 

табыстары үшін мақтау қағазы, құрмет білгісімен, диплом, степендиялармен 

марапатталу үшін ұсынылуға құқықты. 

2. Оқушылардың ғылыми қоғамының әрбір мүшесі: 

1) ғылыми жетекші басшылығымен таңдап алған тақырып бойынша ғылыми-

іздену жұмыстарын жүргізуге; 

2) сапалы білімге және ғылыми ізденіс дағдыларын ие болу үшін талаптануға, 

өзінің ғылыми деңгейін көтеруге; 

3) оқушылардың ғылыми қоғамының мәжілістеріне жүйелі түрде қатысуға; 

4) мәжілістерде баяндамалар мен хабарламалар жасап тұруға; 

5) оқушылардың ғылыми қоғамы басшылық ұйымдарының тапсырмаларын 

жауапты орындауға; 

6) қоғам жұмыс істейтін ғылыми мекеменің лаборатория, кабинет, құрал-

жабдықтарына ұқыпты қарауға; 

7) бір немесе бірнеше шығармашылық топтарда белсенді жұмыс істеуге, 

ғылыми сессия, конференция, экпедиция, жорықтарға қатысуға, таңдап алған 

ғылыми саласы бойынша білімін өздігінен тереңдетуге, оқушылар мен халық 

арасында білімді насихаттауға қатысуға; 

8) өз жұмысы жөнінде есеп беруге міндетті. 



 

Оқушылардың ғылыми қоғамының есебі 

 

1. Оқушылардың ғылыми қоғамының әрбір мүшесі оқу жылының соңында өз 

секциясының жалпы жиналысында жұмысының нәтижесі жөнінде есепті баяндама 

жасайды. 

  2. Секцияның үздік жұмыстары ғылыми жарыстарында көрсетіледі. Ғылыми 

жарыстарында зерттеуші-эксперименталдық сипаттағы жұмыстар мен бақылау және 

тұжырым талдаулары бар ізденуші-тәжірибелік жұмыстар, барлық жүйелерді 

жетілдірудің жобалары, жаңашылдық, өнертапқыштық ұсыныстар жариялана алады. 

Жұмыстар авторлық бірлестікте де жазылады. Жарысқа ұсынылған ғылыми-зерттеу 

жобалары жетекшінің пікірі және ғылыми-зерттеу күнделігімен тапсырылуы керек. 

3. Секция жетекшілері жылына істелген жұмыстары жөнінде сессияда кемінде 

бір реттен есеп береді. Оқушылардың ғылыми қоғамы жетекшілері жылдың аяғында 

жазбаша түрде облыстық білім беру бөлімдеріне және «Дарын» республикалық 

ғылыми –практикалық орталығына есеп береді 

 4. Үйлестіру комитеті өз жұмысы жөнінде оқушылардың ғылыми қоғамы 

мүшелерінің сессиясында жылына бір рет есеп береді 

                       

Қаржыландыру және материалдық база 

 

 1. Қаржыландыру және материалдық-техникалық қамтамасыз етудің көзі: түрлі 

ұйымдар басқармаларының (департаменттерінің), мекемелер мен өндірістердің, 

әкімшіліктердің, шығармашылық өнімдерге тапсырыс берушілердің және де жеке 

азаматтардың қаражаттары болып табылады. Бұл қаражаттар материалдық-

техникалық базаны дамыту мен нығайтуға, нақты жұмыс орындаушы мамандарға, 

окушыларға материалдық көмек көрсетуге, мектептен тыс білім беру жүйесінің 

прогрессивті қосымша түрлерін жандандыруға жұмсалады. 
 

Зерттеу жұмыстарын рәсімдеуге қойылатын талаптар 

 

1) жұмыс мәтіні компьютерде басылып мынадай құрылымнан тұруы тиіс: 

титул парағы; 

мазмұны; 

абстракт (аннотация) қазақ немесе орыс тілдерінде (зерттеу жұмысының қай 

тілде дайындалғанына байланысты ), және ағылшын тілінде  жазылады; 

кіріспе; 

зерттеу бөлімі; 

қорытынды; 

пайдаланылған әдебиеттер тізімі; 

2) титул парағында мыналар көрсетіледі: 

жұмыс орындалған ұйымның толық атауы, қаласы, мектебі; 

автордың (біріккен автордың) тегі, аты, сыныбы; 

жұмыстың атауы; 

жұмыстың дайындалған бағыты, секциясы; 

жетекшінің тегі, аты, әкесінің аты; 

қаласы (жарыстың өтетін жері), жылы; 



3) абстракт (аннотация) (250 сөзден артық емес) қамтылған жұмыстың 

қысқаша мазмұнын көрсетуі тиіс: 

зерттеудің мақсаты; 

гипотезасы; 

кезеңдері, зерттеудің реті; 

тәжірибенің әдістемесі; 

зерттеудің жаңалығы және дербестік дәрежесі; 

жұмыстың нәтижесі және қорытындысы; 

нәтижелерді практикада қолдану салалары; 

4) кіріспеде (екі беттен артық емес) мыналар келтіріледі: таңдалған зерттеу 

тақырыбының өзектілігі, осы жұмыстың мақсаты (міндеті); қойылған міндеттерді 

шешу әдісі қысқаша көрсетіледі; 

5) жұмыстың зерттеу бөлімі (20 беттен кем емес) жеке тараулардан 

(параграфтардан) тұрады және мыналарды қамтиды: 

осы жұмысты жүргізілудің қажеттігіне көз жеткізуге және оның мақсатын (міндетін) 

құрастыруға мүмкіндік беретін таңдалған тақырып бойынша белгілі нәтижелерге 

талдама шолу жасау; 

қойылған міндеттерді шешу әдістерін сипаттау; 

жұмыстың нәтижелері және оларды талқылау; 

суретті материалдар (сызбалар, кестелер, фотосуреттер және суреттер); 

6) пайдаланылған әдебиеттерге сілтемені төртбұрышты жақшада көрсету 

керек.  

Мәтінде кездесетін сілтемелердің шығуына қарай, нөмірлеу реті болады; 

7) қорытынды (бір беттен артық емес) жұмыстың негізгі нәтижелері және 

олардың негізінде жасалған қорытындыларын, жұмыстың нәтижелерін ғылыми 

және практикалық мақсаттарға пайдалану жөніндегі ұсыныстарды қамтиды; 

8) пайдаланылған әдебиеттер жұмыс соңында жалпы тізіммен мынадай 

тәртіпте беріледі: 

автордың тегі және қысқартылған аты-жөні; 

мақаланың және журналдың аты (журналдағы мақалалар үшін); 

журналдың, кітаптың аты; 

басып шығарған орны және баспасы (кітаптар үшін); 

басылған жылы, шығу нөмірі, беті; 

9) әрбір жұмыста таңдалған тақырыптың өзектілігі, автордың жұмысқа 

сіңірген жеке еңбегі, жұмыстың кемшіліктері және нәтижелерін әрі қарай пайдалану 

жөніндегі ұсыныстары көрсетілген жетекшінің пікірі қоса берілуі керек; 

10)  төртінші кезеңге (баяндамаға) 135х125 шаршы сантиметр көлеміндегі 

стендке орналастыру үшін  демонстрациялық материалдарды жасау ұсынылады. 

10. Стендті рәсімдеуге қойылатын талаптар: 

стендтің жоғарғы жағына көлденеңінен абстрактың, қатысушының атын, 

жасын, мектебінің, қаласының, облысының атын орналастыру қажет; 

стенд материалдары жұмыстың мазмұнын сипаттайтын нөмірленген кестелер, 

фотосуреттер, суреттер, диаграммалар енгізіліп, қорытындылары көрсетіліп, 

талғаммен рәсімделеді; 

мазмұнды дайындау кезінде негізгі назарды жоба авторының алған 

нәтижелерін көрсетуге аударылады. 

11. Уәкілдік мүшемен бекітілген ғылыми жетекші жұмыс нәтижелері диплом 

жұмыстарынан, магистрлік және кандидаттық диссертациялардан, ғылыми 



ұжымдардың есептерінен көшірілмеген, алынған нәтижелердің нақтылығы мен 

дұрыстығын қамтамасыз етеді. Оқушы жаңа білім мен өз бетінше зерттеу 

қызметінің дағдаларына ие болып, өз қолынан келетін жұмысты орындауы керек. 
 

Ғылыми конкурсты ұйымдастыру және өткізу тәртібі 

 

1. Зерттеу жұмыстарының тақырыптары «Дарын» республикалық ғылыми- 

практикалық орталығында (бұдан әрі – «Дарын» РҒПО) Intel ISEF – ке (Вашингтон, 

АҚШ қ.) тіркелінген жобаларды бекіту аффилендіру үшін тиісті жылдағы 20 

қыркүйегінен кешікпей тіркеледі. 

2. Ғылыми конкурс төрт кезеңде өткізіледі: 

1) бірінші кезең – мектепішілік, аудандық орта білім беретін оқу 

бағдарламаларын іске асыратын білім беру ұйымдарында өткізіледі; 

2) екінші кезең – іріктеу (қоғамдық-гуманитарлық бағыттағы жобаны алдын 

ала сараптау) облыстық білім беру ұйымдарымен өткізіледі; 

3) үшінші кезең- облыстық (Алматы және Астана қалаларының білім беру 

ұйымдарының конкурстары, республикалық білім беру ұйымдары (бұдан әрі – РБҰ) 

мен «Назарбаев Зияткерлік мектептері» дербес білім беру ұйымдары (бұдан әрі – 

«НЗМ» ДББҰ), мәртебесі жағынан облыстық жарыстармен теңестіріледі). Осы кезең  

екі турда өткізіледі; Бірінші тур – жобаны қорғау, екінші тур бейіндеу пәндері 

бойынша тестілеу; 

4) төртінші (қорытынды) кезең – республикалық. Осы кезең екі турда 

өткізіледі. 

 Бірінші тур – іріктеу (жаратылыстану – математикалық бағыттағы жобаны алдын 

ала сараптау), екінші тур – жобаны қорғау. 

3. Ғылыми конкурстың бірінші және екінші кезеңін өткізу мерзімі 

облыстардың, Астана және Алматы қалалары білім басқармалары жетекшілерінің 

бұйрықтарымен анықталады. Ғылыми конкурстың үшінші, төртінші кезеңдері 

Министрліктің бұйрығымен белгіленген мерзімде өткізіледі. Ғылыми конкурс осы 

Қағиданың қосымшасына сәйкес жалпы білім беретін пәндер бойынша 

республикалық  ғылыми жобалар конкурстары өткізілетін пәндер тізбесі бойынша 

өткізіледі. 

4. Ғылыми жетекшінің немесе оқушылардың ғылыми қоғамының ұсынуымен, 

ғылыми конкурстың бірінші кезеңіне 9-11 сынып оқушылары қатысады. Зерттеу 

жұмыстарын екі оқушыдан кем емес орындайды. 

5. Екінші кезеңге бірінші кезең жүлдегерлері қатысады, олар ғылыми 

жетекшінің пікірін және ілеспе құжаттарды (өтінім, мектептің есебі, зерттеу 

журналы ) ұсынады . 

6. Ғылыми конкурстың қорытынды кезеңіне қатысуға үміткер үшінші 

кезеңінің қорытындысы бойынша  неғұрлым көп балл жинаған, Астана, Алматы 

қалаларының, РБҰ-ның, «НЗМ» ДББҰ (әр секция бойынша екі жобадан кем емес) 

жүлдегерлері. 

7. Үшінші кезең екі турда өткізіледі: 

бірінші тур – алдын ала сараптамадан өткен жобаны қорғау; 

екінші тур – осы Қағиданың қосымшасында көрсетілген жалпы білім беретін 

пәндер бойынша ғылыми жобалардың республикалық конкурсы өтетін пәндер 

тізіміне сәйкес сыныбына, оқыту тіліне қарай бейіндік пәнді тереңдетіп оқыту 

бағдарламасы бойынша тестілеу. 



Әдістемелік кеңес құрастырған тестілер орындауға 2 астрономиялық сағат 

берілетін  60 сұрақты (120 балл) қамтиды. 

Қатысушылар тестілеудің жалпы балл санынан 50%-дан төмен емес ұпай 

жинауы тиіс. Командалық жұмыстар үшін өту балы жұмыстың авторлары  жинаған  

балдардың орташа арифметикалық саны болып табылады. 

Үшінші кезеңін қорытындылау кезінде осы Қағиданың 5 тармағына сәйкес 

тестілеуде алған  балдары мен жобаны қорғауда алған балдары қосылады. 

8. Төртінші кезеңге қатысушылардың тізімін ҚР білім және ғылым вице-

министрімен бекітіледі және бекітілгеннен кейін үш жұмыс күн ішінде облыстық, 

Астана және Алматы қалаларының білім басқармалары мен РБҰ, «НЗМ» ДББҰ-ның 

назарына жеткізіледі. 

9. Төртінші кезең – зерттеу жұмысын қорғау және осы Қағидалардың 8-

тармағының талаптарына сәйкес рәсімделген стенд материалын ұсыну. Жұмысты 

қорғау кезінде авторға (біріккен авторларға) баяндама үшін 10-15 минут беріледі. 

 

Жалпы білім беретін пәндер бойынша республикалық ғылыми 

жобалар конкурстары өткізілетін пәндер тізімі 

 
Секциясы Пәні 

1.Физика Физика 

2.Техника Физика 

3.Жер және ғарыш туралы ғылымдар Физика 

4.Математика Математика 

5.Қолданбалы математика Математика 

6.Информатика Математика, Информатика  

7.Экономика Математика, География 

8.Биология Биология 

9.Химия Химия 

10.Қоршаған ортаны қорғау және адам 

денсаулығын сақтау 

Биология 

11.Тарих Дүниежүзі тарихы және Қазақстан тарихы 

12. Адам және қоғам Дүниежүзі тарихы және адам және қоғам  

13.Өлкетану География және Қазақстан тарихы 

14.Әдебиет  Қазақ әдебиеті және орыс әдебиеті 

15.Этномәдениеттану  Дүниежүзі тарихы және Қазақстан тарихы, 

Қазақ әдебиеті және орыс әдебиеті 

16.Тіл білімі Қазақ тілі, орыс тілі, ағылшын, неміс және 

француз тілдері 

